Sumarlög

Með sól í hjarta

Með sól í hjarta

og söng á vörum

við setjumst niður

í grænni laut.

Í lágu kjarri

við kveikjum eldinn

kakó hitum

og eldum graut.



(Ragnar Jóhannesson)

Nú er sumar

Nú er sumar,

gleðjist gumar,

gaman er í dag.

Brosir veröld víða

veðurlagsins blíða

::eykur yndishag::



(Höf. Óþekk.)

Öxar við ána

Öxar við ána

árdags í ljóma

upp rísi þjóðlið

og skipist í sveit.

Skjótum upp fána

skært lúðra hljóma,

skundum á Þingvöll

og treystum vor heit.

Fram fram aldrei að víkja

fram fram bæði menn og fljóð.

Tengjumst tryggðaböndum.

tökum saman höndum.
Stríðum, vinnum vorri þjóð.
(Höf. Óþekk.)
Þú sólargeisli sem gægist inn

Þú sólageisli sem, gægist inn

og glaður skýst inn um gluggann minn.

Mig langar svo að líkjast þér

og ljósi varpa á hvern sem er.





(Hrefna Tynes)

Sól úti, sól inni 

Sól úti, sól inni, 
sól í hjarta, sól í sinni. 
Sól - bara sól!

Sól sól skín á mig
Sól sól skín á mig
ský ský burt með þig.
Gott fyrir sólina´að gleðja sig
sól sól skín á mig.

Sólin er risin, sumar í bænum,
sveitirnar klæðast feldinum grænum.
Ómar allt lífið af yndi og söng
unaðsbjörtu dægrin löng.

Ég nestispoka á baki ber

Ég nestispoka á baki ber
og bregð mér upp á fjöll
þar fjöldi álfa fylgja mér
og ferleg hamratröll.

          Fallerí, fallera, fallerí,
          fallera-ha-ha-ha-ha-ha.
          Fallerí, fallera,
          og ferleg hamratröll.

Svo líða dagar, líða ár
og lítill verður stór.
En oft man halur hærugrár
hvar hann sem drengur fór.

Sólin skín og skellihlær

Þjóðlag frá Austurríki

Sólin skín og skellihlær,
við skulum syngja lag.
Vetur kaldur var í gær,
en vorið kom í dag.

Fallerí, fallera,
fallerí, fallera-ha-ha-ha-ha-ha,
fallerí fallera,
en vorið kom í dag.

